
					இப்பக்கம் மெய்ப்பு பார்க்கப்படவில்லை
சோவியத் நாட்டில் விரைவான கல்வி வளர்ச்சி 4B5
உலகத்தின் மிகப்பெரிய நாடாகிய சோவியத் நாட்டில் எந்த மூலைக்குச் சென்றாலும் எந்த வயதினரைக் கண்டாலும் அவர்கள் படிப்பார்வம் கொண்டவர்களாக இருப்பதாகும். படிப்பார்வத்தைத் தனிக்க நூல்கள் உண்டா? உண்டு! ஏராளமாக உண்டு!
மூன்று லட்சம் நூலகங்கள்
அறிவுத் தேரின் ஒரு பக்கச் சக்கரங்கள் கல்வி நிலையங்கள், மறு பக்கச் சக்கரங்கள் பொது நூலகங்கள்.
ஆம்! சோவியத் நாட்டில் மூன்று லட்சம் பொது நூலகங்கள் உள்ளன.
மாஸ்கோவில் உள்ள லெனின் நூலகம் உலகத்தின் மூன்று பெரிய நூலகங்களில் ஒன்றாகும்.
அங்குள்ள நூலைக்கூடத் தொலைவில் உள்ள கிராம நூலக உறுப்பினர் பெற்று, படித்து விட்டு, திருப்பி அனுப்ப முடியும். இம்முறையில் ஏற்பாடுகள் செய்துள்ளார்கள்.
பணம் போட்டு நூல் வாங்குவதில், சோவியத் மக்கள் எவருக்கும் இளைத்தவர்கள் அல்லர்.
நூல்கள் வெளியிடுவதில் மற்ற நாடுகளோடு ஒப்பிடும்போது சோவியத் ஒன்றியம் முதலிடம் வகிக்கிறது.
ஆண்டு தோறும் ஒரு லட்சம் தலைப்புகளில் நூல்கள் வெளியாகின்றன.
எந்த நூலும் மாதக் கணக்காகத் தேங்கிக் கிடப்பதில்லை. எல்லாமே சுடச்சுட விற்றுப் போகின்றன.
ஒர் எடுத்துக்காட்டு!
வேகமான விற்பனை
சோவியத் நாட்டில் எஸ்தோனியா என்பது ஒரு சின்னஞ்சிறிய
குடியரசு. அதன் மக்கள் எண்ணிக்கை 12 லட்சமே.
அவ்வளவு சிறு கூட்டத்தினர் மொழியில் வெளியான கவிதை
நூல் ஒரு வாரத்தில் ஆறாயிரம் படிகள் விற்றுத் தீர்ந்துவிட்டன, அதற்குரிய ஊதியத் தொகை நூலாசிரியர்களுக்குக் கணிசமாகக்
கிடைத்தது. HL
இதே போக்கில்தான் மற்ற மொழி நூல்களும் விற்கும்.

